
MUSIKA. Konpositorearen baltse eta polka ezagunak entzunen dira 

Minskeko Orkestra eta 
Svedova sopranoa ariko dira 
bihar Gaiarre antzokian 
Johan Straussen obrak eskainiko dituzte Urte Berriko Kontzertuaren 
aurtengo ekitaldian, Gabonetako giroarekin bat egiten dutenak 

Edurne Elizondo IIRUNEA 

Minsk-eko Irrati Telebistako 
Orkestra Sinfonikoak (Bielonu
sia) eta Elena Svedova sopra
noak eskainiko dute aurten Iru
neko Urte Berriko Kontzertua, 
Gaiarre antzokian. Bihar izanen 
da emanaldia, arratsaldeko 
20:00etan. Nafarroako Kutxak 
antolatu du. 

Piotr Vandilovskik zuzendu
ko ditu musikariak. Johan 
Strauss konpositorearen piezak 
eskainiko dituzte kontzertuak 
izanen dituen bi zatietan, eta, 
emanaldia amaitzeko, urtero 
bezala, Johan Strauss aitaren 
Radetzky martxa obra ezaguna 
eskainiko dute. 

Urte Berriko kontzertua ohi
tura bilakatu da Nafarroako hi
riburuan. Hamabigarren ekital
dia du aurtengoa, eta, urtero be
zala, bete eginen da Gaiarre 
antzokia. «Gabonetako giro are
kin bat eginen duen erreperto
rioa eskainiko dugu, hori baita 
jendeak nahi duena», adierazi 
du Nafarroako Kutxako ardura
dun Arturo Navallasek, ema-

naldiko antolatzaileak, biharko 
kontzertuari buruz. 

Zehazki, Strauss konposito
rearen baltse ezagunak eta ha
ren operetetatik ateratako pie
zak entzun ahal izanen dira 
Gaiarren, biharko emanaldian. 
Bestelako lan alaiagoak eta ari
nagoak ere joko ditu Minsk hiri
ko orkestrak, tartean Straussen 
polka ospetsuak. 

Lehenengo aldiz joko du 
Minskeko Irrati Telebistako Or
kestra Sinfonikoak Iruneko Urte 
Berriko Kontzertuan; duela 
hainbat urte hiri bereko Opera 
Nazionaleko Orkestra egon zen 
Nafarroako hiriburuan. Irrati 
Telebistakoa 1958. urtean sortu 
zen, eta, geroztik, Bielonusiako 
musikaren esparruko erakunde 
nagusietako bat izatea lortu du. 
Arrakastaren giltzarri etako bat 
Boris Raiski zuzendaria izan da, 
orkestraren alde gogor egin bai
tu beti, taldeko musikarien lana 
nazioartean ezagun bilaka da
din, batez ere. 

Irunean Straussen obrakjoko 
ditu orkestrak, baina haren erre
pertorioa askoz zabalagoa da: 

klasikoen lan sinfonikoak ez 
ezik, musika garaikidea ere es
kaintzen dute orkestrako kide
ek euren emanaldietan. Euro
pan bira ugari egin ditu orkes
trak, eta nazioarteko zuzen da
riekin lan egin dute musikariek 
euren ibilbide luzean. 

Orkestrarekin batera Elena 
Svedova sopranoa ariko da 
Irunean, Piotr Vandilovskik zu
zenduko du orkestra, eta, musi
kari ekin batera, Elena Svedova 
sopranoa ariko da. 1980. urtean 
hasi zen Minsk hiriko kontser
batorioan ikasten Svedova, Ta
mara Nizhnikova irakasleare
kin. 

Ikasketak amaituta, 1988an, 
Bielorrusiako Filarmonika Na
zionaleko bakarlari izendatu 
zuten Elena Svedova sopra
noa. Sorterrian eta nazioartean 
sari ugari irabazi ditu geroztik 
Svedovak. Egun, Bielonusiako 
Opera eta Balet Nazionaleko 
Antzokiko bakarlaria da sopra
noa. Nazioartean ezaguna da 
haren lana, eta mundu osoko 
antzokitan aritzen da abesten. 

ZINEMA 

Jose Mari Goenagaren 'Tercero B' film laburrak 
Logrofioko Actual2003 jaialdian saria irabazi du 

Logronon egiten den Actual 2003 
jaialdian, Jose Mari Goenaga gipuz
ko arraren Tercero B film laburrak 
saria irabazi du. Logronokoa ez da 
Goenagaren film horrek lortzen 
duen lehenengo saria. Abenduan, 
Irungo Zinema eta Bideo jaialdia 
irabazi berri du, Javier Rebolloren 
En camas separadas filmarekin bate
ra. Gainera, Eusko Jaurlaritzak ate
ratzen duen Kimuak 2002 katalogo
an aukeratu zuten. Katalogo horre
tatik, sei film nazioarteko 

jaialdietan erakutsiko dituzte, eta Tercero B horien artean 
dago. Euskal Herrian ezagutzera eman ostean, nazioartera za
baltzeko aukera izango du Goenagak. 

ARTEA 

'Hileko obrari' buruz 
mintzatuko da Carmen 
Morales gaur Donostian 

Carmen Morales mintzatu
ko da urtarrileko hileko 
obrari buruz, gaur, Donos
tian. Santiago Morales pin
toreak 1654an margotu 
zuen Presentacion de la vir
gen en el templo koadroa 
izango du hizpide Carmen 
Moralesek gaurko ekital
dian. Donostiako San Tel
mo Museoko Lagunen el
karteak eta Donostia kultu
rak antolatutako hitzaldia 
San Telmo museoan egin
go da eguerdiko 12:00etan. 
Hilero antolatzen dute Do
nostian hileko obrari buruz
ko hitzaldia; hilabete bakoi
tzeko lehen igandean iza
ten da. 

Gai naqusia 
Euskal kultura 2002 

• ALBERTO BARANDIARAN 
• ANDOLIN EGUZKITZA 

• TERE IRASTORTZA 
• INAKI IRAZABALBEITIA 

• XABIER KINTANA 

MUSIKA 
Segundo Ramon 
Galarza hil da 
Portugalen, Seguran 
jaiotako musikaria 

Segundo Galarza, 1924an 
Seguran jaio zen musikaria, 
hil zen atzo , Portugalen. 
Galarza 1949az geroztik 
Portugalen bizi zen; urte ho
rretan, Estorilgo kasinoan 
hasi baitzen lanean. lisbo
an Orkestra handia sortu 
zuen, eta musikari ezaguna 
egin zen. Irrati eta telebista
ko saioetan ere agertu izan 
zen; bere izeneko saio bat 
izatera iritsi zen. 40 disko 
baino gehiago grabatu zi
tuen; sei film eta hogei do
kumentali musika ipini zien; 
eta 1981 ean Dublinen Eu
rovisioko orkestra zuzendu 
zuen, Portugal ordezkatuz. 

• XABIER MENDIGUREN BEREZIARTU 

BERTSO SAIOA OIARTZUN 
Gai Jartzailea: Josu Goikoetxea 

URTARRilAK 5, IGANDEA, ARRATSALDEKO 1etan 
MAOAlENSORON 

• XABIER MENDI G UREN ELIZEG I 
• JUAN IGNACIO PEREZ IGLESIAS 

• ALLANDE SOKARROS 
• ANDRES URRUTIA 
• EGUZKI URTEAGA 

• JOSEMARI VELEZ DE MENDIZABAL 

Gaiak 
Gure poeten piztiak. KOLDO IZAGIRRE 


